
Vendim i Këshillit të Mediave të Shkruara të Kosovës ndaj 

ankesës së Gjon Karrica kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 28 mars 2023, shqyrtoi ankesën e dërguar nga 

Gjon Karrica kundër Insajderi lidhur me publikimin e shkrimit 

me titull ”Kjo është sëmundja me të cilën dyshohet se po 

përballet Lugati” dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 

 



 

                      

                      A R S Y E T I M I 

 

 

 

Media ka publikuar një lajm me titull “Kjo është sëmundja me 

të cilën dyshohet se po përballet Lugati”, me pretendimin se 

artikulli bie në kundërshtim me kapitujt II (raportimi i së 

vërtetës), IV (e drejta për t’u përgjigjur) dhe VII 

(privatësia) të Kodit të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet. 

 

Tek raportimi i së vërtetës të Kodit të Mediave, KMShK ka 

gjetur se media ka raportuar bazuar në burimet e veta, pasi 

ngjarja ka ndodhur “live” në “reality show”.  

 

Sa i përket privatësisë, ankuesi ka qenë pjesë e një “reality 

show”, në të cilin me vullnet të plotë ka vendosur t’i 

ekspozohet publikut dhe ta ekspozojë privatësinë e tij 24 orë 

në ditë. Ajo që i ka ndodhur ankuesit është parë “live” nga 

publiku. Media ka raportuar bazuar në burimet e veta dhe 

pretendimet e ngritura janë vërtetuar nga vetë ankuesi pas 

një kohe. 

 

 

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


